
Jahon ta’lim taraqqiyotida davlatning ravnaqi va uning ijtimoiy-igtisodiy,
hamda istigbollarini belgilashda mustaqil, mantiqiy fikrlash, tasavvur qila olish
ko‘nikmalarini rivojlantirishning ahamiyati beqiyos. Rivojlangan davlatlar oliy ta’lim
tizimi (AQSH, Buyuk Britaniya, Germaniya, Yaponiya, Janubiy Korea, Xindiston,
Xitoy, Rossiya, Ukraina va boshgalar) muvaffaqiyatlarining asosi tayyorlanayotgan
kadrlarda mustaqil ishlay olishi, grafik savodxonligi, chizmalarni o‘qish-chizish,
loyihalash  (detal-buyum, bino-inshoot, lanshaft dizayni va boshqalar)
kompetentsiyasini rivojlantirish bilan belgilanadi. Grafik fanlarni jumladan, “Chizma
geometriya va muhandislik grafikasi” fanidan masofadan mustaqil ta’lim olish,
multimediali vositalar yordamida grafik bilimlarni o‘zlashtirish kompetentsiyasi
talabalarning fazoviy tasavvurini rivojlantirishiga, grafik ta’lim samaradorligini

oshirishga xizmat qiladi.

“Chizma geometriya va muhandislik grafikasi” fanini o‘qitishda talabalar
fazoviy tasavvurini rivojlantirishda multimediali kompyuter texnologiyalarni qo‘llash
dolzarb ahamiyat kasb etmoqda Raqobatbardosh kadrlarni tayyorlashda ularning
kasbiy kompetentsiyachlarining muhim komponentlaridan biri sifatida texnika
fanlarini mukammal o‘zlashtirilishini  tahminlash zarur. Texnika fanlarini
o‘zlashtirishda grafik fanlarni o‘zlashtirish muhim, yani “Chizma geometriya va
muhandislik grafikasi” fanini o‘qitish lozim Evropa va AQSHda M.Sroka,
B.Radovan, T.Jelena, H.Stachel va boshqgalar, MDX davlatlarida V.V.Kondratova,
J.J.Djanabaev, S.V.Panyukova va boshqalar, O‘zbekistonda A.K.Xamraqulov,
CH.T.Shokirova, N.D.Yadgarov, D.S.Saidaxmedova va boshgalar o‘zlarining ilmiy
tadqiqot ishlarida “CHizma geometriya va muhandislik grafikasi” fanidan oliy va
kasb-hunar ta’limning turli bosqichlarida multimediali kompyuter texnologiyalaridan
foydalanish bo‘yicha ilmiy tavsiyalar berishgan. Bu tavsiyalar ichida ko‘rgazmalilik
printsipiga alohida e’tibor qaratilgan. Ko‘rgazmalillk — bu dars jarayonida

foydalaniladigan plakatlar, tarqgatma materiallar, elektron materiallar va boshqalarni

talabalar fazoviy tasavvurini rivojlantirish hamda tushunish va o‘zlashtirishga yordam

beradigan materiallar jamlanmasi.
Chizma geometriya va muhandislik grafikasi fani bo‘yicha quyidagilar:

o A.K.Hamraqulovning “Chizma geometriya va muhandislik grafikasi” fani
bo‘yicha elektron uslubiy qo‘llanmasida faqat tayanch masalalar bo‘yicha dasturiy-

pedagogik vosita yaratilgan;

o CH.T.SHokirovaning “Chizma geometriya” fanidan fagat 1-darajali test
topshiriqlari ishlab chiqilgan;

o D.S.Saidaxmedovaning KHKlar uchun “Texnik chizmachilik” fanidan
multimediali elektron o‘quv qo‘llanmasida o‘zlashtirilishi qiyin bo‘lgan mavzular

tanlab olingan va ular animatsiyalashtirilgan;

A.Xolmurzaev va boshqgalar tomonidan “Chizma geometriya” fanidan elektron
darslik yaratilgan. Qayd etilgan ishlarning mazmunidan ayon bo‘ladiki, oliy ta’lim
muassasalarida “Chizma geometriya va muhandislik grafikasi” fanini o‘qitishda
grafik ta’lim sifati va samaradorligini oshirishning muhim omillaridan biri —
ta’limning elektron resurslaridan, xususan, multimediali kompyuter texnologiyadan
foydalanish masalasi tadqiq etilmagan. Shu bois bu borada metodik manbalar,
jumladan elektron didaktik vositalarni tayyorlash hamda grafik ta’lim jarayonida
ulardan foydalanish metodikasiga oid ilmiy asoslangan hamda samaradorlik darajasi
eksperemental tarzda tasdiglangan tavsiyalar mavjud emas. Multimediali kompyuter
dasturiy vositalarida turli hildagi didaktik materiallar-virtual detal modeli, o‘quv
plakatlari, tarqatma materiallar, multimediali dars ishlanmalari tayyorlash
ko‘rsatilgan. Biroq ko‘rsatilgan materiallar fan bo‘yicha to‘liqg mahlumotlarni, yahni
bilimlar bazasini shakllantirishda muhim ahamiyatga ega. O‘quv jarayonini
ko‘rgazmali tashkil etish ham eshitish, ham ko‘rsatish o‘quv materiallarini idrok

qilish, wularni ongli va puxta o‘zlashtirishga olib keladi hamda digqgatni

barqarorlashtiradi. Dars turi va mavzusiga mos ravishda ko‘rgazmali materiallar
tayyorlash, ularni talabaning yoshi va bilish darajasiga muvofiglashgan bo‘lishi,
hamda ulardan foydalanishning samarali usul va vositalar yordamida tashkil etiishi
lozim. “Chizma geometriya va muhandislik grafikasi” fanida ko‘rgazmali materiallar

dars turi va mavzuga qarab turli-tuman bo‘lishi mumkin. Jumladan:
« bosma shakldagi materiallar (plakat, tarqatma materiallar va boshqalar).

o elektron ko‘rinishdagi materiallar (tagdimotlar, shakllar, rasmlar va

boshqalar).

e animatsion ko‘rinishdagi materiallar (multimediali elektron kitob, elektron

darslik va boshqalar).

e vitrual modellar (detallar, uy maketlar, mashina mexanizmlari va modellart).
“Chizma geometriya va muhandislik grafikasi” fanidan ko‘rgazmali materiallarini
zamonaviy ko‘rinishda yaratish uchun berilgan kompyuter dasturlaridan foydalanish

mumkin.

Talabalarning fazoviy tasavvurini rivojlantirish ko‘rgazmalilik darajasiga
bevosita bog‘liq. Ko‘rgazmalilik darajasi yuqori bo‘lsa, talabalarning fan bo‘yicha
o‘zlashtirayotgan bilimi samarali bo‘ladi. Virtual detal modellarini yaratishda
AutoCAD, Compas, 3ds Max dasturlaridan foydalanish mumkin. Chunki bu dasturlar
aynan kompyuterda virutal modellashtirish ishlari uchun mo‘ljallangan. “CHizma
geometriya va muhandislik grafikasi” fani o‘qituvchilari uchun, asosan AutoCAD

dasturida yaratish tavsiya etiladi.

Birinchidan, AutoCAD dasturi xalqaro standartlarga moslashtirilgan bo‘lib,

o‘qituvchi uchun har tomonlama qulaylik yaratadi.

Ikkinchidan, bu dastur aynan chizma geometriya va muhandislik grafikasi

qonun-qoidalari asosida ishlash uchun mo‘ljallangan.

Yaratilgan virtual detal modelini ko‘rgazmalilik darajasini, yahni dizayn
jihatdan Autodesk Inventor Fusion dastur imkoniyatlari keng berilgan bo‘lib, unda
detalga material va rang berish AutoCAD grafik dasturiga nisbatan anchagina qulay.
Autodesk Inventor Fusion dasturida virtual detalg’ modellariga ishlov berishda har
tomonlama afzalliklari mavjud bo‘lib, foydalanuvchi uchun qizigarli va tushunarli
bo‘lishida katta yordam beradi. Plakatlar tayyorlash uchun MS Word, PhotoShop,
CorelDraw dasturlaridan foydalanish mumkin. Chizma geometriya va muhandislik
grafikasi fani o‘qituvchilari MS Word va PhotoShop dasturlari imkoniyatlaridan
foydalanishi tavsiya etiladi. Matnlarni MS Word dasturi yordamida kiritish va unga
dizayn berish o‘qituvchilar uchun qulay hisoblanadi. PhotoShop dasturida tasvirlarni
qayta ishlash va dizayn berish imkoniyatlariga ega. Targatma material tayyorlashda

MS Word, AutoCAD, Paint NET dasturlaridan foydalanish mumkin.

Bu dasturlar yordamida o‘qituvchilar tarqatma material uchun kerakli bo‘lgan
matn, grafik topshiriq va chizmalarni dizayni, sifatini zamon talabi asosida tayyorlash
imkoniyatlari mavjud. Multimediali dars ishlanmalari tayyorlashda MS PowerPoint,
AutoCAD, Snagit dasturlari yordamida yaratish mumkin. MS PowerPoint dasturi
chizma geometriya va muhandislik grafikasi fanidagi turli xil chizmalar va
topshiriglarni animatsiyali ko‘rinishga o‘tkazish uchun eng qulay dasturlar turkumiga
kiradi. AutoCAD dasturida sirtlarni o‘zaro kesishishi, detal modellarini yaratish va
ularni turli tomonlardan ko‘rish, qirqim berish, rang berish va hokazolarni bajarishda
yordam beradi. Snagit dasturi esa kompyuter ekranida bajarilayotgan jarayonlarni
video shaklga o‘tkazishga mo‘ljallangan. AutoCAD grafik dasturida bajarilayotgan
barcha amallarni Snagit dasturi yordamida video shaklda saqlash va uni ta’lim
jarayonining barcha turlarida keng foydalanish natijasida talabalarning o‘zlashtirish
ko‘rsatkichlarini birmuncha yuqori darajalar bilan belgilash mumkin. Bundan tashqgari

animasion video rolik ko‘rinishidagi qurilish binolari inshotalari, texnikaga oid

mexanizmlarni virtual modellarini yaratishda Lumion dasturidan foydalanish

mumkin.

Tadqiqotlar va kuzatishlar shuni ko‘rsatdiki, aksariyat talabalarning grafik
topshiriglarni bajarishida yo‘l qo‘yayotgan xatoliklari bir xil. Bu talabalarda fazoviy
tasavvurni etarli darajada rivojlanmaganligini ko‘rsatadi. Bu muammoning maqgbul
echimi kompyuterlashtirilgan o‘qitish tizimini tashkil etishdir. Yahni talabalar fazoviy
tasavvurini rivojlantirish uchun imitatsion model orqali mavjud muammoni bartaraf
etishdir. Bundan tashqari talabalar fazoviy tasavvurini rivojlantirishdagi imitatsion
model rangli kompyuter grafikasi, animatsion ketma-ketlik, bajariladigan topshiriqlar
fan qonun qoidalari asosida bosqichma-bosqich bajarilishi kabi talablarni oz ichiga
olishi zarur. Imitatsion modelni ta’lim jarayoniga qo‘llash natijasida fan o‘qituvchisi
talabalarga berilayotgan grafik topshiriqlarni o‘zlashtirilishi nazorat qilish imkoniyati
yaratiladi. Bundan tashqari talaba olayotgan bilimlarini samarali o‘zlashtirish,

mustaxkamlash, qo‘llay olish ko‘nikmalariga ega bo‘ladi.

